
GOUVÈNÈ CUOMO ANONSE ACHA NOUVO TEREN STATE FOREST PRESERVE LA AK BOURAD LAJAN 

POU ADIRONDACK PARK 

 

Eta New York achte 8.451 ak tè nan kad angajman total 69.000 ak la; gen $875.000 nan sibvansyon ki 

la pou pwojè Adirondack Park yo 

 

Gouvènè Andrew M. Cuomo jodi a te anonse  dènye faz akizisyon Eta New York fè pou 69.000 ak tè nan 

State Forest Preserve la ki te pou Finch Pruyn & Company anvan sa, ak tou $975.000 nan sibvansyon ki 

disponib yo pou pwojè ki pou devlope sit ki anndan Adirondack Park la epi pou kontinye pozisyone 

rejyon an kòm destinasyon touris ak aktivite lwazi nivo mondyal. 

 

“Estansyon State Forest Preserve la pral bay nouvo opòtinite rekreyasyon pandan tout lane pou 

Nouyòkè ak touris tou epi kontinye devlope ekonomi North Country a,” te deklare Gouvènè Cuomo. 

“Pwoteksyon tè sa yo ak sibvansyon ki bay pou amelyorasyon sit ede garanti Forest Preserve la rete yon 

atou natirèl, amizan ak ekonomik san parèy pou tout vizitè.” 

 

Tè yo te achte nan pwopriyete ki te pou Finch Pruyn & Company anvan sa pral pwoteje plizyè mayl 

koudlo ak espas ouvri. Pou pi byen amelyore opòtinite ekonomik ak aktivite rekreyasyon ki genyen yo, 

$875.000 sou fòm sibvansyon pral finanse pwomnad, pakou pou monte cheval, bekann, motonèj ak 

wout jonksyon, ansanm ak planifikasyon kwasans entelijan nan rejyon an. 

 

Delege Depatman Pwoteksyon Anviwonman (Department of Environmental Conservation, DEC) a, Joe 

Martens, te di konsa, “Youn lòt fwa ankò Gouvènè Cuomo montre angajman l pou amelyore Adirondack 

Park la epi ogmante opòtinite pou gen kwasans nan ekonomi North Country a ak sektè touris la. 

Sibvansyon sa yo pral ranfòse koneksyon an ant kominote lokal ak tè State Forest yo nan mitan 

Adirondack Park la epi ede minisipalite jwi tou sa tè estraòdinè sa yo gen pou yo ofri.” 

 

Twazyèm Faz Akizisyon ansyen Pwopriyete Finch, Pruyn & Co. yo 

 

Pou kenbe pwomès 2012 li a pou agrandi State Forest Preserve la epi achte 69.000 ak tè nan ansyen 

pwopriyete Finch yo pandan senk lane kap vini yo, Eta New York achte yon lòt 8.451 ak tè nan ansyen tè 

Finch nan konte konte Fulton, Warren, Essex ak Hamilton. Eta a pral peye $5.7 milyon pou achte pis yo ki 

nan The Nature Conservancy (TNC), ak lajan ki soti nan Environmental Protection Funds (EPF) Eta a. Eta a 

gen tan fini de faz akizisyon 30.037 ak tè antou. 14 nouvo pasèl yo gen ladan yo mayl rivyè ak kouran 

dlo, madlo, habita bèt sovaj ak pis, epi ofri opòtinite san parèy pou pwomnad, obsèvasyon bèt, eski 

cross country ak monte bekann nan montay. Pwopriyete yo gen ladan yo: 

• Benson Road (yo rele tou Tomantown), ki limite Shaker Mountain Wild Forest la, gen ladann 

abita pou lous nwa ak èg tèt chòv, plant ra nan rejyon an tankou bènèt kanadyen, forè bwadi 

reyon nò epinèt, epi konekte pis pou motonèj nan Vil Mayfield ak Bleeker. (Konte Fulton, 3,820 

ak) 

• Black Spruce Mountain, ki kole ak Lake George Wild Forest, gen ladann Black Spruce Mountain 

ak yon pati nan Podunk Brook. (Konte Warren, 191 ak) 

• Township 33 (Sugarloaf Mt.), ki gen ladann yon pati nan pis 120 mayl Northville-Placid ki 

frekante anpil la, ak tou yon falèz espoze. (Konte Hamilton, 451 ak) 

• Good Luck Tract, ki gen ladann bwadi rejyon nò ak forè sapen epinèt, pral bay aksè nan etan 

Stonystep ak Big Bad Luck. (Konte Hamilton, 418 ak) 

• Buell Valley, which gen ladann Buell Brook and epi ki te sit baraj kap repouse rivyè Finch Pruyn 

lan. (Konte Hamilton, 10 ak) 

• Cedar Ridge gen ladann ti etan epi kole ak Blue Ridge Wilderness, ki gen ladann yon gwo pati 

nan Northville-Placid Trail. (Konte Hamilton, 548 ak) 

• Blue Ridge Road, ki gen posiblite pou l bay plis aksè nan aktivite rekreyasyon nan Dix Mountain 

Wilderness. (Konte Essex, 77 ak) 

• Hudson River Hyslop, tou pre Harris Lake Campground Eta a ap jere a, gen posiblite pou l 

ogmante aksè pou rive nan Duck Hole. (Konte Essex, 301 ak) 

• North River, ki gen ladann plèn inondasyon ak forè nan wot tè ak plis pase yon mayl rivaj 

Hudson River. Pis sa twouve l anfas zòn take-out la sou State Route 28 konpayi ki gen aktivite 

kayak komèsyal yo itilize pou desann gwo dlo sou kayak atravè forè pwoteje sou rivyè Indian ak 

Hudson.  Konte Lawrence ak Warren, 155 ak) 

 

Anplis plizyè milye ak tè nan Adirondack Park la, faz sa nan akizisyon tèren an gen ladann pwopriyete ki 

nan sid “blue line” lan nan Konte Saratoga, yo renmen poutèt pis bekann, aktivite chas ak lòt aktivite 

rekreyasyon nan montay li yo. Pwopriyete sa yo – pis Daniels Road la (519 ak), pis Penn York la (241 ak) 

ak pis Town Line (176 ak) – ofri tou anviwonman forè esepsyonèl, bèl teren anpant, marekaj, marè ak 

abita bò rivyè. Anplis, Vil Edinburg pral kapab avanse ak akizisyon 1.248 ak sou Fox Hill Road, ak plan pou 

amelyore aktivite rekreyasyon anplennè ak pis motonèj ak yon twotwa bwa sou marekaj. Yon lòt 154 ak 

yo rele Town Corners pral konsolide marekaj nan Greenfield. 

 

$875.000 nan Sibvansyon pou Pwojè Rekreyasyon ak Kwasans Entelijan 

 

Natural Heritage Trust (NHT) New York, ansanm ak TNC ak DEC, ap ofri sibvansyon pou minisipalite lokal 

pou sipòte egzekisyon pwojè ki pral bay piblik la plis aksè nan teren ki achte a. Anplis, sibvansyon EPF 

pral disponib pou vanse ak prensip kwasans entelijan devlopman ekonomik ak pwoteksyon 

anviwonman. Sibvansyon sa yo pou devlopman kominotè nan Adirondack Park la gen ladann byen 

espesifik: 

• $500.000 pou pwojè pwogram Sibvansyon Adirondack Park Upper Hudson Recreation, tankou: 

sèvis shuttle sezonye pou moun kap fè lamach, kap monte bekann ak moun kap rame; paking ak 

askè nan dlo sou teren minisipal; enfrastrikti lokal ki sipòte aktivite rekreyasyon tankou monte 

bekann nan montay, kous cheval, motonèj ak pwomnad; konektè pis lojman pa etap; sèvis gid; 

ak siy pou oryantasyon vizitè, apps ak bwochi. Sibvansyon sa yo gen bourad lajan TNC epi pral 

bay atravè yon Demann Pwopozisyon (ki pou anonse semèn sa nan NYS Contract Reporter epi 

tou sou sit entènèt DEC, TNC ak NHT yo.  

• $300.000 ki soti nan EPF pou pwogram sibvansyon Adirondack Smart Growth la pral sipòte 

pwojè enpòtan sou baz plan kwasans entelijan ki la deja, tankou pwojè kapital ak inisyativ 

devlopman kominotè ki fasilite devlopman dirab, pwoteksyon anviwonman ak kalite lavi nan 

kominote yo.  

 

Yon Demann pou Aplikasyon (RFA) sipoze pibliye nan kòmansman prentan. Pwogram sibvansyon 

Adirondack Smart Growth lan pral disponib atravè nouvo Grants Getaway nan tout eta a, yon 

sistèm jesyon sibvansyon ki baze sou entètèt, ki ka sèvi pou wè tout sibvansyon ajans eta a ki 

disponib epi ka antisipe opòtinite sibvansyon. Tout aplikan pral bezwen anrejistre pou itilize 

gateway a, epi aplikan ki pap fè pwofi ap blije “kalifye alavans” atravè gateway pou tout 

opòtinite sibvansyon. Pou jwenn plis enfòmasyon oubyen pou anrejistre pou pwogram nan, 

vizite sit entènèt New York State Grants Reform lan sou: www.grantsreform.ny.gov.  

• $75.000 pou sipòte aktivite rame bato ki chita sou siksè 2013 Adirondack Challenge la, ki 

mennen plis touris atravè rejyon an. TNC ap bay bourad lajan pou evenman sa yo pou sipòte 

valè ekolojik ak rekreyasyon resous dlo dous Adirondack yo ak nouvo opòtinite ki asosye ak 

ansyen teren Finch yo. Evenman sa yo pral kowòdone atravè Konsèy Touris Rejyonal Arondidack 

la.  

Pwogram sa yo sipòte NY Louvri pou Inisyativ Lapèch ak Lachas, sa ki vize pou ranfòse opòtinite touris 

toupatou nan eta epi amelyore aktivite rekreyasyon pou fi ak gason ki fè espò eki abite nan eta ak 

andeyò eta. Sa gen ladann fasilitasyon pou jwenn lisans lachas ak lapèch, diminisayon frè pou lisans, ak 

amelyorasyon aksè pou fè lachas ak lapèch nan plizyè sit nan eta.  

 

Senatè Betty Little te di konsa, “Ak òf yon gwo gam opòtinite rekreyasyon, nou ka asire divès kalte vizitè 

fè pi bon esperyans posib epi ankouraje anpil moun retounen vizite Adirondack yo. Mwen pale ak anpil 

otorite lokal sou vizyon yo pou maksimize potansyèl devlopman ekonomik touris sou teren sa yo. Mwen 

kontan wè lajan sibvansyon ki disponib pou aktivite monte bekann, pwomnand, motonèj, rame kayak ak 

pwomosyon.” 

Manm asanble Dan Stec te di konsa, “Bourad lajan sa pral bay gouvenman lokal nou yo opòtinite pou fè 

pwomosyon devlopman ekonomik ak pou amelyore opòtinite rekreyasyon pou rezidan ak vizitè North 

Country a. Touris se motè ekonomik Adirondacks yo.” 

 

Direktè Egzekitif TNC Adirondack Chapter, Michael Carr, te di konsa, “Anba lidèchip Gouvènè Cuomo, 

New York ap pwoteje pwopriyete ki gen valè konsèvasyon san parèy epi rann yo disponib pou piblik la 

pou pwomnad, pèch, eski cross country ak lòt aktivite anplennè popilè. Pwopriyete espesyal sa yo gen 

ladan yo forè ki nan nò Vil Saratoga Springs ak tou pis ki nan mitan Adirondack Park la. Conservancy a 

espere kontinye travay ak kominote lokal, biwo touris rejyonal ak ajans eta a pou debloke potansyèl pou 

teren espektakilè sa yo pou jwe yon nouvo wòl nan aktivite rekreyasyon annplennè Park la ak ekonomi 

touris.” 

 

Direktè Egzekitif NHT Allen Payne te di konsa, “NHT kontan anpil pou l fè tèt kole ak TNC, DEC ak 

kominote lokal yo sou pwogram sa. Adirondacks yo se youn nan pi gwo eritaj anplennè New York epi ofri 

fanmi ak vizitè yon koneksyon san parèy ak lanati ak aktivite anplennè. Pwogram sa pral bay kominote 

lokal resous ki nesesè pou founi plis posiblite edikasyon, entèpretasyon, rekreyasyon nan nouvo teren 

pak sa yo ki fenk achte a. Se vreman yon moman enpòtan nan istwa anviwonman nou epi NHT espere fè 

pati istwa ak tradisyon sa.” 

 

Prezidan Konsèy Sipèvizè Konte Hamilton lan, Bill Farber, te di konsa, “Nou kore vizyon Gouvènè a teren 

sa yo dwe bay anpil posiblite rekreyasyon pou tout moun kap itilizte espas pou rekreyasyon yo. 

Envestisman lajan sa ki soti nan TNC asire vil yo gen chans pou rekonekte posiblite rekreyasyon ak 

ekonomi lokal yo.” 

 

Prezidan Konsèy Sipèvizè Konte Essex, Randy Douglas, te di konsa, “Nou menm nan Konte Essex kontan 

anpil pou n wè Gouvènè Cuomo kenbe mo li youn lòt fwa nan bay bourad lajan ki pral amelyore klima 

ekonomik nan ti vil riral nou yo nan Konte Essex. $875.000 sa yo pral amelyore kalite teren yo epi ede 

nou fè pwomosyon bote natirèl yo. Mwen pa ka remèsye Gouvènè a ase pou vizyon sa pou ede nou fè 

North Countryvin yon atraksyon pou touris atravè lemonn.” 

 

Sipèvizè Vil Indian Lake la, Brian Wells, te di konsa, “Gouvènè Cuomo deja montre yon angajman san 

parèy nan Indian Lake epi te travay pou garanti tout benefis rejyon North Country a genyen nan plis 

opòtinite pou touris ak aktivite rekreyasyon. Akzisyon ak pwoteksyon bèl teren nou an, ak tou 

sibvansyon ki bay pou amelyore li, pral pote yon kokenn siksè. “ 

 

Sipèvizè Vil Long Lake la, Clark Seaman, te di konsa, “Se yon bèl bagay pou n wè Eta New York ap envesti 

nan pwojè ki vize amelyore kalite bèl rejyon sa epi ponpe nouvo dola touris. M aplodi Gouvènè a pou 

lidèchip ak vizyon li nan rekonèt atou enkwayab nou gen pou ofri isit, epi pou pozisyonman rejyon an 

devan nan nivo entènasyonal la.” 

 

Sipèvizè Vil North Hudson lan, Ronald Moore, te di konsa, “Gouvènè Cuomo deklare ouvèti teren sa yo 

pral founi nouvo posiblite aktivite rekreyasyon annplennè estraòdinè, pote plis vizitè nan North Country, 

epi kreye nouvo resèt touris. Pou reyalize vizyon sa, Five Towns yo kwè nou dwe gen ase aksè, yon gwo 

varyete itilizasyon aktivite rekreyasyon ki otirize, epi nou dwe gen pis ki konekte Vil Towns nou yo. 

Bourad lajan TNC bay yo pral ede founi kèk nan bourad lajan ki nesesè pou vil yo, pou fè vizyon siksè 

ekonomik lan vin yon reyalite.” 

 

Sipèvizè Vil Newcomb lan, George Canon te di konsa, “M espere travay ak lòt vie Town Supervisors pou 

jwenn fason pou konekte kominote nou yo youn ak lòt epi ak teren Forest Preserve yo. Envestisman sa 

nan pwojè ki pral rale vizitè nan Upper Hudson Recreation Hub enpòtan pou amelyore ekonomi lokal 

nan North Country.” 

 

Endistri Touris nan New York 

 

2014 Adirondack Winter Challenge la, ki te fèt ayè nan Lake Placid, te gen objektif pou l prezante touris 

ivè nan Rejyon Nò New York. Evenman an rale plis pase 400 ofisyèl eli lokal ak nan eta, anpwaye, ak 

fanatik espò ivè, toupatou nan Eta New York. Pandan aktivite ja, Gouvènè a te anonse lansman 'I Ski NY' 

Bus, yon nouvo liy otobis ki pral pran vizitè ki oti New York ak Toronto pou mennen yo nan 13 mòn ski 

nan nò peyi a pou sezon ski ivè 2014-2015 lan. 

 

Endistri touris New York se youn nan sis premye anpwayè ak pwodiktè ekonomik nan eta. Daprè 

pwojeksyon yo fenk fè, yo estime gen 8.8 milyon vizitè anplis ki te vwayaje nan Eta New York nan lane 

2013 pase nan lane 2012, sa ki reprezante yon ogmantasyon 4.2 pousan. Anplis, yo prevwa endistri a 

pral kreye $7,7 milya dola nan taks onivo eta ak lokal avèk depans dirèk yo prevwa ki pral rive nan $61,3 

milyadola, jiska 7% depi lane 2012, epi double mwayèn nasyonal la. 

 

Yo prevwa endistri a pral ajoute 24.800 djòb tou nan fen ane 2013 la, yon ogmantasyon 3,1% depi lane 

2012, epi te double mwayèn nasyonal la tou. Antou, aktivite lwazi ak ospitalite sipoze fini ane a ak 

818.700 djòb, sa ki fè touris se twazyèm sektè travay kap devlope pi rapid nan Eta New York. 

